2025 йилда Ўзбекистон Республикаси фуқаро

авиацияси ҳаво кемалари билан содир бўлган авиация

инцидентларнинг таърифи

2025 йил 1 февраль куни “My Freighter” МЧЖ A320 UK32130 ҳаво кемасида, Мадина – Фарғона йўналиши бўйича С6-3336 сонли парвоз бажарилаётганда, Туркманистон ҳаводаги ҳаракатни бошқариш ҳудудида, экипаж ҳаво кемасининг ўнг двигатели мой тизимида носозлик хабарини берди ва фавқулодда қўнишга қарор қилди. Ҳаво кемаси 09:37да (маҳаллий вақт) “Мари” аэропортига муваффақиятли қўнди. Ҳаво кемаси саҳнида 212 йўловчи бўлган. Жароҳатланганлар йўқ.
Ушбу авиация ҳодисаси авиация инциденти деб таснифланди ва Транспорт вазирлигининг авиация ҳодисалари ва инцидентларини текшириш бўлими томонидан текшируви ўтказилди.
Текширув хулосасига кўра, авиация инцидентининг сабаби, ўнг двигательнинг мой тизими қайтиш линиясида ва узатмалар қутиси (коробка приводов–Accessory Gearbox) фильтрида пластик бўлаклари мавжуд бўлганлиги, мойнинг, мой тизими бакига тўлақонли қайтмаганлиги натижасида, ECAM мониторида мой миқдорининг кам кўрсатишига олиб келган.
2025 йил 3 февраль куни “Uzbekistan Helicopters” МЧЖ ATR-72 UK72604 ҳаво кемасида Тошкент – Термиз йўналиши бўйича USA-751 сонли парвоз бажарилаётганда, “Термиз” аэропортига қўниш жараёнида, аэродромда ўрнатилган минимумдан паст кўринишда, экипаж қўнишни амалга оширди. Жароҳатланганлар йўқ.
Ушбу авиация ҳодисаси, авиация инциденти деб таснифланди ва Транспорт вазирлигининг авиация ҳодисалари ва инцидентларини текшириш бўлими томонидан текшируви ўтказилди.
Текширув хулосасига кўра авиация инцидентининг сабаби, экипажнинг “Ўзбекистон Республикаси самовий ҳудудида фуқаро ва экспериментал авиациясининг парвоз қилиш авиация қоидалари” (ЎзР АҚ-91) 522-бандини бузган ҳолда “Термиз” аэродромининг учиш-қўниш йўлагидаги ўрнатилган давлат минимумидан (RVR) паст бўлган кўринишда, қўнишни амалга оширганлиги бўлган.
2025 йил 14 февраль куни “Uzbekistan Helicopters” МЧЖ L410UVP UK41003 ҳаво кемасида Тошкент – Қўқон йўналиши бўйича USA-451 сонли парвоз бажарилаётганда “Тошкент” аэропортидан учгандан сўнг кўтарилиш жараёнида, автопилот тизими белгиланмаган тартибда ишлаши туфайли уч марта ёқилган ва ўчирилган. Автопилот учинчи марта ёқилганда, автопилотнинг белгиланган тартибда ишлашига эришилган. Автопилот тизимини ёқиш ва ўчириш вақтида, экипаж ҳаво кемасини бошқараётган вақтда, парвоз тезлиги 191 узелга чиққан (максимал рухсат этилган парвоз тезлиги 181 узел). Ҳаво кемаси “Қўқон” аэропортига муваффақиятли қўнди. Жароҳатланганлар йўқ
Ушбу авиация ҳодисаси, авиация инциденти деб таснифланди ва Транспорт вазирлигининг авиация ҳодисалари ва инцидентларини текшириш бўлими томонидан текширув ўтказилди.
Текширув хулосасига кўра авиация инцидентининг сабаби, ҳаво кемаси экипаж томонидан бошқарилаётган вақтда, парвоз тезлигини етарли даражада назорат қилинмаганлиги туфайли, парвоз тезлиги 191 узелга қадар оширилган (максимал рухсат этилган парвоз тезлиги 181 узел).
2025 йил 19 март куни “Uzbekistan Airways” АЖ Boeing-767 UK67001 юк ташувчи ҳаво кемасида Тошкент – Шеньжень йўналиши бўйича HY-151 сонли парвоз бажарилаётганда, FL370 баландликка кўтарилгандан сўнг, экипаж салон босимининг пастлиги ҳақида хабар берди ва “Тошкент” аэропортига қайтишга қарор қилди. 10:10да (маҳаллий вақт) “Тошкент” аэропортига муваффақиятли келиб қўнди. Борт саҳнида 6 нафар экипаж аъзоси бўлган. Жароҳатланганлар йўқ.
Ушбу авиация ҳодисаси, авиация инциденти деб таснифланди ва Транспорт вазирлигининг авиация ҳодисалари ва инцидентларини текшириш бўлими томонидан текширув ўтказилди.
Текширув хулосасига кўра авиация инцидентининг сабаби, кабина босими тизимидаги, ортиқча босимни чиқариб юбориш клапанининг, (Positive pressure relief valve) P/N 103642-3; S/N 17-А0115, носозлиги туфайли, ҳаво кемаси босимини автоматик бошқариш тизимининг кабина босимини тўлдира олмагани, аста-секин (босқичма-босқич) 10000фут кабина баландлигидаги босимга олиб келган ва EICAS дисплейида «CABIN ALTITUDE» хабарининг берилишига сабаб бўлган.
2025 йил 24 март куни “Uzbekistan Helicopters” МЧЖ ATR72-600 UK72602 ҳаво кемасида Термиз – Тошкент йўналиши бўйича USA-758 сонли парвоз бажарилаётганда, “Тошкент” аэропортига қўниш жараёнида, 00:42 (маҳаллий вақт), ҳаво кемаси дум қисми ҳимоя товонининг учиш-қўниш йўлагига тегиши содир бўлди. Жароҳатланганлар йўқ.

Ушбу авиация ҳодисаси, авиация инциденти деб таснифланди ва Транспорт вазирлигининг авиация ҳодисалари ва инцидентларини текшириш бўлими томонидан текшируви ўтказилди.
Текширув хулосасига кўра авиация инцидентининг сабаби, “Uzbekistan Helicopters” МЧЖ АТR-72-600 UK72602 ҳаво кемаси қўниш жараёнида, ҳаво кемаси дум қисми ҳимоя товонининг учиш-қўниш йўлагига тегиши, қуйидаги омилларнинг комбинацияси натижасида содир бўлган: 

- қўниш жараёнида парвоз тезлигини, шунингдек ҳаво кемасини текислаш пайтида баландлик устидан назоратни йўқотиш;

- тангаж бўйича текислаш пайтида, штурвалнинг кучли ўзгарувчан техникасининг хусусиятлари бошқараётган учувчининг учувчилик ҳаракатларида ифодаланган, бу эса сезиларли даражада тангаж бурчаги ўзгаришига олиб келган;
- қўниш жараёнида шамолнинг йўналиш бўйича таъсири.

2025 йил 26 март куни “Uzbekistan Airways” АЖ A320 UK32024 ҳаво кемасида, Тошкент – Нукус йўналиши бўйича НY-15 сонли парвози бажарилаётганда, “Нукус” манзил аэропортига қўниш учун пасайиш жараёнида, аэродромда қушлар галаси бўлганлиги учун, ҳаво кемаси иккинчи айланага кетган ва 08:43да (маҳаллий вақт) муваффақиятли қўнишни амалга оширилган. Парвоздан кейинги кўрикда, ҳаво кемасининг қушлар билан тўқнашганлик излари ва шикастланиши аниқланди.
Ушбу авиация ҳодисаси, авиация инциденти деб таснифланди ва Транспорт вазирлигининг авиация ҳодисалари ва инцидентларини текшириш бўлими томонидан текшируви ўтказилди.
Текширув хулосасига кўра авиация инцидентининг сабаби, ҳаво кемасининг “Нукус” аэропортига қўниш жараёнида 33-учиш-қўниш йўлагининг, «А» ҳаракатланиш йўлаги ҳудудида, ҳаво кемасининг қушлар галаси билан тўқнашиши натижасида, чап двигательнинг ҳаво кириш қисмидаги овоз ютувчи панелларининг шикастланишига олиб келган.
2025 йил 14 апрель куни “My Freighter” МЧЖ Boeing-757 UK75001 юк ташувчи ҳаво кемасида Тошкент – Олмаота йўналиши бўйича MFX-7503 сонли парвози бажарилаётганда, “Тошкент” аэропортидан кўтарилгандан сўнг, FL350 (10650метр) баландликда, экипаж (“CABIN ALTITUDE”) ҳаво кемаси саҳнида босим пасайиши ҳақида хабар берди ва “Тошкент” аэропортига қайтишга қарор қилди. 13:23 да (маҳаллий вақт) “Тошкент” аэропортига муваффақиятли келиб қўнди. Ҳаво кемаси саҳнида 5 нафар экипаж аъзоси бўлган. Жароҳатланганлар йўқ.

Ушбу авиация ҳодисаси, авиация инциденти деб таснифланди ва Транспорт вазирлигининг авиация ҳодисалари ва инцидентларини текшириш бўлими томонидан текшируви ўтказилди.
Текширув хулосасига кўра авиация инцидентининг сабаби, кабина босими тизимидаги, ортиқча босимни чиқариб юбориш клапанининг, (Positive pressure relief valve) P/N 103642-3; S/N 33-483, носозлиги туфайли, ҳаво кемаси босимини автоматик бошқариш тизимининг кабина босимини тўлдира олмагани, аста-секин (босқичма-босқич) 10000фут кабина баландлигидаги босимга олиб келган ва EICAS дисплейида «CABIN ALTITUDE» хабарининг берилишига сабаб бўлган.

